
TAIRISCINT I gCOMHAIR RÚN Ó PHARLAIMINT NA hEORPA

ar an togra le haghaidh cinneadh ó Pharlaimint na hEorpa agus ón gComhairle maidir 
leis an gCiste Eorpach um Choigeartú don Domhandú a shlógadh ar iarratas ón 
nGearmáin – EGF/2020/003 DE/an Ghearmáin GMH Guss
(COM(2021)0207 – C9-0156/2021 – 2021/0107(BUD))

Tá Parlaimint na hEorpa,

– ag féachaint don togra ón gCoimisiún chuig Parlaimint na hEorpa agus chuig an 
gComhairle (COM(2021)0207 – C9-0156/2021),

– ag féachaint do Rialachán (AE) Uimh. 1309/2013 ó Pharlaimint na hEorpa agus ón 
gComhairle an 17 Nollaig 2013 maidir leis an gCiste Eorpach um Choigeartú don 
Domhandú (2014-2020) agus lena n-aisghairtear Rialachán (CE) Uimh. 1927/20061 
(‘Rialachán CED’),

– ag féachaint do Rialachán (AE, Euratom) Uimh. 2020/2093 ón gComhairle an 
17 Nollaig 2020 lena leagtar síos an creat airgeadais ilbhliantúil do na blianta 2021-
20272, agus go háirithe Airteagal 8 de,

– ag féachaint do Chomhaontú Idirinstitiúideach an 16 Nollaig 2020 idir Parlaimint na 
hEorpa, Comhairle an Aontais Eorpaigh agus an Coimisiún Eorpach maidir le smacht 
buiséadach, maidir le comhar in ábhair bhuiséadacha agus maidir le bainistíocht fhónta 
airgeadais, mar aon le hacmhainní dílse nua, lena n-áirítear treochlár chun acmhainní 
dílse nua a thabhairt isteach3, (“IIA an 16 Nollaig 2020”), agus go háirithe pointe 9 de, 

– ag féachaint don tuairim ón gCoiste um Fhostaíocht agus um Ghnóthaí Sóisialta,

– ag féachaint don tuairim ón gCoiste um Fhorbairt Réigiúnach,

– ag féachaint don tuarascáil ón gCoiste um Buiséid (A9-0000/2021),

A. de bhrí go bhfuil ionstraimí reachtacha agus buiséadacha curtha ar bun ag an Aontas 
chun tacaíocht bhreise a thabhairt d’oibrithe atá thíos leis na mórathruithe struchtúracha 
ar phatrúin na trádála domhanda nó atá thíos leis an ngéarchéim dhomhanda airgeadais 
agus eacnamaíoch, agus chun cabhair a thabhairt maidir lena n-ath-imeascadh sa 
mhargadh saothair; de bhrí go gcuirtear an cúnamh seo ar fáil trí thacaíocht airgeadais a 
tugtar d’oibrithe agus na comhlachtaí inar oibrigh siad;

B. de bhrí gur chuir an Ghearmáin iarratas EGF/2020/003 NL/KLM isteach ar 
ranníocaíocht airgeadais ón gCiste Eorpach um Choigeartú don Domhandú (CED), tar 
éis 585 iomarcaíocht4 i 4 fhochuideachta de chuid na cuideachta Guss GmbH atá 
aicmithe faoi NACE Athbhreithniú 2 Rannán 24 (Monarú miotal bunúsach) i leibhéal 

1 IO L 347, 20.12.2013, lch. 855.
2 IO L 433I, 22.12.2020, lch. 11.
3 IO L 433I, 22.12.2020, lch. 28.
4 De réir bhrí Airteagal 3 de Rialachán CED.

NUTS 2 Düsseldorf (DEA1)5 agus Arnsberg (DEA5)6, laistigh de thréimhse thagartha 
don iarratas ón 31 Iúil 2020 go dtí an 30 Samhain 2020;

C. de bhrí go mbaineann an t-iarratas le 585 oibrí ar chuir ceithre fhochuideachta de GMH 
Guss GmbH sa Ghearmáin ar iomarcaíocht iad.

D. de bhrí go bhfuil an t-iarratas bunaithe ar na critéir idirghabhála a leagtar amach i 
bpointe (a) d’Airteagal 4(1) de Rialachán CED, lena gceanglaítear go gcuirfí 500 oibrí 
ar a laghad ar iomarcaíocht le linn tréimhse thagartha ceithre mhí i bhfiontar i 
mBallstát;

E. de bhrí go bhfuil dúshláin mhóra roimh thionscal na teilgcheárta sa Ghearmáin amhail 
athruithe i dtrádáil idirnáisiúnta in earraí agus seirbhísí, mar shampla i dtionscal na 
ngluaisteán, chomh maith le gníomhaíochtaí a athlonnú chuig tíortha nach tíortha den 
Aontas Eorpach iad, lena n-áirítear chuig tíortha is iarrthóirí AE, áit a bhfuil caighdeáin 
chomhshaoil níos ísle i bhfeidhm7 agus ina dtugtar fóirdheontais mhór do thionscail;

F. de bhrí gur thosaigh fadhbanna GMH Guss nuair a rinne cliant na fochuideachta Walter 
Hundhausen GmbH, a bhí freagrach as 60 % de tháirgeacht na fochuideachta, an 
cinneadh chun codanna den slabhra soláthair a thabhairt don Tuirc;

G. de bhrí gur oscail an t-iomaitheoir Téavánach MEITA dhá theilgcheárta in Obrenovac 
na Seirbia, a tháirgeann go príomha do thionscal gluaisteán na hEorpa agus mar gheall 
ar fhóirdheontais agus costais saothair níos ísle, bhí MEITA in ann praghsanna i bhfad 
níos ísle a thairiscint ná mar a bhí ag a iomaitheoir Gearmánach GMH Guss;

H. de bhrí gur tháinig laghdú 8,9 % ar tháirgeadh foriomlán miotail theilgthe sa Ghearmáin 
idir 2018 agus 20198 mar gheall ar na dúshláin seo a bhaineann le domhandú, a raibh 
tionchar acu go háirithe ar an Réin Thuaidh-Viostfáile ina dtáirgtear 25 % de mhiotail 
theilgthe na Gearmáine;

1. ag aontú leis an gCoimisiún go bhfuil na coinníollacha a leagtar amach i bpointe (a) 
d’Airteagal 4(1) de Rialachán CED comhlíonta agus go bhfuil an Ghearmáin i dteideal 
EUR 1 081 706 de ranníocaíocht airgeadais faoin Rialachán sin, arb ionann í agus 60 % 
den chostas iomlán de EUR 1 802 845, a chuimsíonn EUR 1 730 731 de chaiteachas ar 
sheirbhísí pearsantaithe agus EUR 72 114 de chaiteachas ar ghníomhaíochtaí 
ullmhúcháin, bainistíochta, faisnéise agus poiblíochta, rialaithe agus tuairiscithe;

2. ag tabhairt dá haire gur chuir údaráis na Gearmáine an t-iarratas isteach an 15 Nollaig 
2020, agus, i ndiaidh don Ghearmáin faisnéis bhreise a chur ar fáil, gur chuir an 
Coimisiún bailchríoch ar a mheasúnú an 27 Aibreán 2021 agus gur thug sé fógra do 

5 Fochuideachtaí Friedrich Wilhelms-Hütte Eisenguss GmbH agus Friedrich Wilhems-Hütte GmbH, agus an dá 
fhochuideachta lonnaithe in Mülheim an der Ruhr.
6 Fochuideachta Dieckerhoff Guss GmbH in Gevelsberg, agus an fhochuideachta Walter Hundhausen GmbH 
(chomh maith le ceanncheathrú GMH Guss GmbH) in Schwerte.
7 Taighde ó Deutsche Bank (2020): Automobilindustrie – Produktion in China überflügelt heimische Fertigung; 
Eurofound (2016): -Tuarascáil ERM, 2016: Moilliú ar an domhandú? Fianaise a fuarthas le déanaí faoi 
sheachfhoinsiú agus faoi chur ar bun sa bhaile an athuair san Eoraip; Eurofound (2020): Tuarascáil ERM, 2020: 
Athstruchtúrú thar theorainneacha. Arna thomhas in olltonnáiste cúitithe (cgt).
8 Stephen, Sophie (2020): Deutsche Gussproduktion 2019 und Ausblick 2020, le fáil in: GIESSEREI, 04/2020.

Pharlaimint na hEorpa faoi an lá céanna; 

3. ag tabhairt dá haire gur comhlíonadh na ceanglais nós imeachta uile;

4. ag tabhairt dá haire go mbaineann an t-iarratas san iomlán le 585 oibrí a cuireadh ar 
iomarcaíocht in earnáil tionsclaíochta na Gearmáine; á chur in iúl gur oth léi go bhfuil 
an Ghearmáin ag dréim leis nach mbeidh ach 476 de na tairbhithe incháilithe iomlána 
rannpháirteach sna bearta (tairbhithe spriocdhírithe), 455 ar fir iad agus 21 ar mná iad 
agus a bhformhór idir 30 agus 54 bliana d’aois;

5. á chur i bhfios go láidir go bhfuiltear ag dréim go mbeidh tionchar suntasach ag na 
hiomarcaíochtaí sin ar an ngeilleagar áitiúil, ós rud é gur tharla siad i gcomhthéacs 
ardleibhéil dífhostaíochta (10,7 % i Meán Fómhair 2020) i gceantar Ruhr mar gheall ar 
dhúshláin struchtúracha ó na 1960idí agus iarmhairtí phaindéim Covid-19;

6. á chur i bhfios, i gcás fhormhór na n-oibrithe a cuireadh ar iomarcaíocht, gur sa dara 
leath dá mbeatha ghairmiúil atá siad, agus go bhfuil leibhéal íseal cáilíochta foirmiúla 
acu chomh maith le leibhéal íseal Gearmáinise go minic; á chur i bhfios go láidir thairis 
sin, mar a mhínítear san iarratas, gur fir iad líon ard de na tairbhithe a mbaineann cúlra 
imirceach leo agus go bhféadfadh baill eile dá dteaghlaigh a n-ath-lánpháirtiú rathúil sa 
mhargadh saothair a éascú, ar minic gur fearr i bhfad an t-eolas atá acu ar an 
nGearmáinis ná na hiarfhostaithe;

7. á thabhairt chun suntais agus á chur in iúl gur geal léi eagrú na bpiarghrúpaí, agus aird á 
tabhairt ar chásanna pearsanta na n-iarfhostaithe a bhí i gceist; á chur i bhfios go láidir 
gur gá iarfhostaithe, gan idirdhealú agus go neamhspleách ar a náisiúntacht, a 
lánpháirtiú agus tacaíocht a thabhairt dóibh leis na bearta a áirítear sa tionscadal seo 
CED;

8. á mheas gur freagracht shóisialta de chuid an Aontais é na cáilíochtaí riachtanacha a 
sholáthar do na hoibrithe seo a cuireadh ar iomarcaíocht, chun claochlú éiceolaíoch agus 
cóir agus thionscal an Aontais a dhéanamh i gcomhréir leis an gComhaontú Glas don 
Eoraip, ós rud é gur oibrigh siad in earnáil a bhí an-dian ó thaobh carbóin de; á chur in 
iúl gur geal léi, dá bhrí sin, na seirbhísí pearsantaithe a sholáthraíonn an CED seo do na 
hoibrithe, lena n-áirítear bearta uas-scilithe agus cúrsaí Gearmáinise, ceardlanna, 
treoshuíomh gairme, comhairleoireacht poist, chomh maith le liúntais oiliúna agus 
seirbhís chomhairleach le haghaidh gnólachtaí nuathionscanta, chun an réimse, agus an 
margadh saothair foriomlán, a dhéanamh níos inbhuanaithe agus níos athléimní sa 
todhchaí;

9. ag tabhairt dá haire gur thosaigh an Ghearmáin ag cur seirbhísí pearsantaithe ar fáil do 
na tairbhithe a bhfuiltear ag díriú orthu an 1 Lúnasa 2020 agus gurb í an tréimhse 
incháilitheachta le haghaidh ranníocaíocht airgeadais ó CED dá bhrí sin ná an 1 Lúnasa 
2020 go dtí an 15 Nollaig 2022;

10. ag tabhairt dá haire gur thosaigh an Bheilg ag tabhú caiteachas riaracháin chun CED a 
chur chun feidhme an 1 Samhain 2020 agus, dá bhrí sin, go mbeidh caiteachas ar 
ghníomhaíochtaí ullmhúcháin, bainistíochta, faisnéise agus poiblíochta, rialaithe agus 
tuairiscithe incháilithe chun ranníocaíocht airgeadais a fháil ó CED ón 1 Samhain 2020 
go dtí an 15 Meitheamh 2023;

11. á chur in iúl gur geal léi gur dhréachtaigh an Ghearmáin an pacáiste comhordaithe de 
sheirbhísí pearsantaithe i gcomhairle leis na comhpháirtithe sóisialta, agus gur choiste 
faireacháin ar a raibh ionadaithe ón Aireacht Saothair agus Gnóthaí Sóisialta, na 
Seirbhísí Fostaíochta Poiblí, an chuideachta aistrithe, ionadaithe ó na comhpháirtithe 
sóisialta, ionadaithe ó cheardchumann IG Metall, leachtaitheoirí an fhiontair 
dífhostaithe agus a fhochuideachtaí, chomh maith le hionadaithe ó na comhairlí 
oibreacha, chun idirghabháil chomh-mhaoinithe CED a stiúradh; á thabhairt chun 
suntais gur chomhoibrigh comhpháirtithe sóisialta na bhfiontar lena mbaineann cheana 
féin sna míonna agus sna blianta sular slógadh CED chun na dálaí agus an staid 
eacnamaíoch dheacair a fheabhsú, lena n-áirítear lamháltais tuarastail shuntasacha a 
rinne na hoibrithe;

12. ag tabhairt dá haire gur chuir údaráis na Gearmáine in iúl go bhfuil na gníomhartha 
incháilithe ag comhlánú bearta a thairgeann Ciste Sóisialta na hEorpa (CSE) gan iad a 
chur ina n-ionad trí Chlár Oibriúcháin CSE do Réin Thuaidh-Viostfáile; 

13. á athdhearbhú nach ceadmhach ranníocaíocht airgeadais ó CED a chur in ionad 
gníomhaíochtaí atá mar fhreagracht ar chuideachtaí de bhua an dlí náisiúnta nó 
comhaontuithe comhchoiteanna;

14. ag formheas an chinnidh a ghabhann leis an rún seo;

15. á threorú dá hUachtarán an cinneadh a shíniú in éineacht le hUachtarán na Comhairle 
agus socrú a dhéanamh dá fhoilsiú in Iris Oifigiúil an Aontais Eorpaigh;

16. á threorú dá hUachtarán an rún seo, mar aon leis an Iarscríbhinn a ghabhann leis, a chur 
ar aghaidh chuig an gComhairle agus chuig an gCoimisiún;

IARSCRÍBHINN: CINNEADH Ó PHARLAIMINT NA hEORPA AGUS ÓN 
gCOMHAIRLE

maidir leis an gCiste Eorpach um Choigeartú don Domhandú a shlógadh tar éis iarratas 
ón nGearmáin – EGF/2020/003 DE/an Ghearmáin GMH Guss

TÁ PARLAIMINT NA hEORPA AGUS COMHAIRLE AN AONTAIS EORPAIGH,

ag féachaint don Chonradh ar Fheidhmiú an Aontais Eorpaigh,

ag féachaint do Rialachán (AE) Uimh. 1309/2013 ó Pharlaimint na hEorpa agus ón 
gComhairle an 17 Nollaig 2013 maidir leis an gCiste Eorpach um Choigeartú don Domhandú 
(2014-2020) agus lena n-aisghairtear Rialachán (CE) Uimh. 1927/20061, agus go háirithe 
Airteagal 15(4) de,

ag féachaint do Chomhaontú Idirinstitiúideach an 16 Nollaig 2020 idir Parlaimint na hEorpa, 
Comhairle an Aontais Eorpaigh agus an Coimisiún Eorpach maidir le smacht buiséadach, 
maidir le comhar in ábhair bhuiséadacha agus maidir le bainistíocht fhónta airgeadais, mar 
aon le hacmhainní dílse nua, lena n-áirítear treochlár chun acmhainní dílse nua a thabhairt 
isteach2, agus go háirithe pointe 9 de,

ag féachaint don togra ón gCoimisiún Eorpach,

de bharr an mhéid seo a leanas:

(1) Is é an aidhm atá leis an gCiste Eorpach um Choigeartú don Domhandú (CECD) 
tacaíocht a thabhairt d’oibrithe a cuireadh ar iomarcaíocht agus do dhaoine 
féinfhostaithe a bhfuil deireadh tagtha lena ngníomhaíocht i ngeall ar mhórathruithe 
struchtúracha ar phatrúin na trádála domhanda de thoradh an domhandaithe nó mar gur 
lean an ghéarchéim dhomhanda airgeadais agus eacnamaíochta ar aghaidh, nó i ngeall 
ar ghéarchéim dhomhanda airgeadais agus eacnamaíochta nua, agus cabhrú le hath-
imeascadh na n-oibrithe sin sa mhargadh saothair.

(2) Ní sháróidh CED uasmhéid bliantúil EUR 186 milliún (praghsanna 2018), mar a leagtar 
síos in Airteagal 8(1) de Rialachán (AE, Euratom) Uimh. 2020/2093 ón gComhairle3.

(3) An 15 Nollaig 2020, chuir an Ghearmáin iarratas isteach ar CED a shlógadh i dtaca le 
hiomarcaíochtaí in GMH Guss GmbH sa Ghearmáin. Mar fhorlíonadh ar an iarratas sin, 
bhí faisnéis bhreise a soláthraíodh i gcomhréir le hAirteagal 8(3) de Rialachán (AE) 
Uimh. 1309/2013. Comhlíontar san iarratas sin na ceanglais le haghaidh ranníocaíocht 
airgeadais ó CECD a shocrú, mar a leagtar síos in Airteagal 13 de Rialachán (AE) 
Uimh. 1309/2013.

(4) Dá bhrí sin, ba cheart CED a shlógadh chun ranníocaíocht airgeadais EUR 1 081 706 a 
sholáthar i leith an iarratais a chuir an Ghearmáin isteach.

1 OJ L 347, 20.12.2013, p. 855.
2 OJ L 433I, 22.12.2020, p. 29.
3 Rialachán (AE, Euratom) 2020/2093 ón gComhairle an 17 Nollaig 2020 lena leagtar síos an creat 
airgeadais ilbhliantúil le haghaidh na mblianta 2021 go -2027 (IO L 433I, 22.12.2020, lch. 15).

(5) Chun íoslaghdú a dhéanamh ar an am is gá chun CED a shlógadh, ba cheart feidhm a 
bheith ag an gcinneadh seo ó dháta a ghlactha,

TAR ÉIS AN CINNEADH SEO A GHLACADH: 

Airteagal 1
Faoi chuimsiú bhuiséad ginearálta an Aontais le haghaidh na bliana airgeadais 2021, déanfar 
an Ciste Eorpach um Choigeartú don Domhandú a shlógadh chun méid EUR 1 081 706 a 
sholáthar ina leithreasuithe faoi chomhair gealltanas agus ina leithreasuithe íocaíochta.

Airteagal 2
Tiocfaidh an Cinneadh seo i bhfeidhm lá a fhoilsithe in Iris Oifigiúil an Aontais Eorpaigh. 
Beidh feidhm aige ón ... [dáta a ghlactha].

Arna dhéanamh sa Bhruiséil,

Thar ceann Pharlaimint na hEorpa Thar ceann na Comhairle
An tUachtarán An tUachtarán

 Dáta le cur isteach ag an bParlaimint roimh fhoilsiú san Iris Oifigiúil.

RÁITEAS MÍNIÚCHÁIN

I. Cúlra

Cruthaíodh an Ciste Eorpach um Choigeartú don Domhandú chun tuilleadh cúnaimh a thabhairt 
d’oibrithe atá thíos leis na mórathruithe struchtúracha ar phatrúin na trádála domhanda. 

De réir fhorálacha Airteagal 8(1) de Rialachán (AE, Euratom) Uimh. 2020/2093 lena leagtar 
síos an creat airgeadais ilbhliantúil do na blianta 2021-20274 agus fhorálacha Airteagal 15 de 
Rialachán (AE) Uimh. 1309/20135, ní rachaidh CED thar uasmhéid bliantúil EUR 186 milliún 
(praghsanna 2018). 

Maidir leis an nós imeachta, de réir phointe 9 de Chomhaontú Idirinstitiúideach an 16 Nollaig 
2020 idir Parlaimint na hEorpa, an Chomhairle agus an Coimisiún maidir le smacht buiséadach, 
maidir le comhar i gcúrsaí buiséadacha agus maidir le bainistíocht fhónta airgeadais mar aon le 
hacmhainní dílse nua, lena n-áirítear treochlár chun acmhainní dílse nua a thabhairt isteach6, 
chun an Ciste a ghníomhachtú, cuireann an Coimisiún, i gcás measúnú dearfach ar iarratas, 
togra faoi bhráid an údaráis bhuiséadaigh chun an Ciste a shlógadh agus, ag an am céanna, 
iarraidh chomhfhreagrach ar aistriú.

II. An t-iarratas ón nGearmáin agus an togra ón gCoimisiún 

An 15 Nollaig 2020, chuir an Ghearmáin iarratas EGF/2020/003 DE/GMH Guss isteach ar 
ranníocaíocht airgeadais ó CED, tar éis 585 iomarcaíocht7 i gceithre fhochuideachta den 
chuideachta GMH Guss GmbH atá lonnaithe i réigiún NUTS leibhéal 2 Düsseldorf (DEA1)8 
agus Arnsberg (DEA5)9.

Tar éis measúnú a dhéanamh ar an iarratas seo, tháinig an Coimisiún ar an gconclúid, i 
gcomhréir leis na forálacha uile is infheidhme de Rialachán CED, go gcomhlíontar na 
coinníollacha chun ranníocaíocht airgeadais a dhámhachtain ó CED. 

An 27 Aibreán 2021, ghlac an Coimisiún togra le haghaidh cinneadh maidir le slógadh CED i 
bhfabhar na Gearmáine chun tacú le 476 thairbhí spriocdhírithe a ath-imeascadh sa mhargadh 
saothair, i.e. oibrithe a cuireadh ar iomarcaíocht san earnáil eacnamaíoch atá aicmithe faoi 
NACE Athbhreithniú 2, eadhon Rannán 4 (Monarú miotal bunúsach).

Chinn an Coimisiún go raibh an t-iarratas inghlactha faoi na critéir idirghabhála a leagtar amach 
in Airteagal 4(1)(a) den Rialachán maidir le CED, lena gceanglaítear go gcuirfí ar a laghad 500 
oibrí ar iomarcaíocht le linn tréimhse thagartha ceithre mhí i bhfiontar atá lonnaithe i mBallstát, 
lena n-áirítear oibrithe ar chuir soláthraithe agus táirgeoirí iartheachtacha ar iomarcaíocht iad 
agus/nó daoine féinfhostaithe a bhfuil deireadh tagtha lena ngníomhaíocht.

4 IO L 433I,.22.12.2020, lch. 15.
5 IO L 347, 20.12.2013, lch. 855.
6 IO L 433I, 22.12.2020, lch. 28.
7 De réir bhrí Airteagal 3 de Rialachán CED.
8 fochuideachtaí Friedrich Wilhelms-Hütte Eisenguss GmbH agus Friedrich Wilhems-Hütte GmbH, agus 
an dá fhochuideachta lonnaithe in Mülheim an der Ruhr.
9 fochuideachta Dieckerhoff Guss GmbH in Gevelsberg, agus an fhochuideachta Walter Hundhausen 
GmbH (chomh maith le ceanncheathrú GMH Guss GmbH) in Schwerte.

Is é sin an ceathrú iarratas de 2020 agus an triú ceann a scrúdaíodh faoi bhuiséad 2021, lena n-
áirítear an CAI nua (de Rialachán (AE, Euratom) Uimh. 2020/2093 ón gComhairle an 17 
Nollaig 2020 lena leagtar síos an creat airgeadais ilbhliantúil do na blianta 2021 go 202710 agus 
IIA an 16 Nollaig 2020. Tá línte cúltaca buiséid ag Buiséad 2021 d’íocaíochtaí CED (roimh 
2021) a úsáidfear le haghaidh íocaíochtaí a shlógfar faoi rialachán CED 2014-2020. Glacadh 
rialachán comharba CED do 2021-2027 (2018/0202 (COD)) ag seisiún iomlánach Pharlaimint 
na hEorpa an 28 Aibreán, 2021, ach ní bheidh aon tionchar aige ar an nós imeachta sin ná ar 
aon nósanna imeachta atá le teacht maidir le slógadh faoi sheanchlár 2014-2020.

Rinneadh líon iomlán an 585 oibrí iomarcach a ríomh ón dáta ar ar thug an fostóir, i gcomhréir 
le hAirteagal 3(1) de Threoir 98/59/CE ón gComhairle11, fógra i scríbhinn don údarás poiblí 
inniúil maidir leis na hiomarcaíochtaí comhchoiteanna réamh-mheasta. Dheimhnigh an 
Ghearmáin go raibh éifeacht iarbhír ar na 585 iomarcaíocht sin.

Baineann an t-iarratas le 476 oibrí spriocdhírithe a cuireadh ar iomarcaíocht agus tagraíonn sé 
do shlógadh méid iomlán EUR 1 081 706 ó CED don Ghearmáin, arb ionann é agus 60 % de 
chostais iomlána na ngníomhaíochtaí beartaithe.

Chun an nasc a shuí idir na hiomarcaíochtaí agus na mórathruithe struchtúracha i bpatrúin na 
trádála domhanda de bharr an domhandaithe, bunaíonn an Ghearmáin an t-iarratas ar an áiteamh 
go bhfuil dúshláin mhóra os comhair an tionscail teilgcheárta sa Ghearmáin, amhail athruithe 
sa trádáil idirnáisiúnta in earraí agus i seirbhísí mar aon le hathlonnú gníomhaíochtaí go tíortha 
nach Ballstáit den Aontas iad.

Sa Ghearmáin, is iad príomhchustaiméirí na dteilgcheártaí ina ndéantar miotal a theilgean, an 
tionscal gluaisteán (60 %) agus an tionscal meaisíní (26 %)12. Ós rud é go bhfuil teilgcheártaí 
an-speisialaithe agus go soláthraíonn siad táirgí saincheaptha dá gcliaint, bíonn gníomhaíochtaí 
na dteilgcheártaí ag brath go mór ar éileamh ó phríomhchustaiméirí sonracha. Maidir leis an 
earnáil mótarfheithiclí, de bharr an éilimh atá ag dul i méid sa réigiún, tá an Áise i bhfad níos 
ceannasaí i dtáirgeadh domhanda na ngluaisteán, le sciar 54 % den mhargadh domhanda i ndáil 
le táirgeadh domhanda na ngluaisteán in 2019. Ar an iomlán in 2019, thit táirgeadh gluaisteán 
sa Ghearmáin go dtí an leibhéal is ísle ó bhí 1996 ann13. A mhéid a bhaineann le táirgeoirí 
trucailí troma, sa Ghearmáin tháinig laghdú faoina leath, nach mór, ar tháirgeadh trucailí troma 
a bhfuil meáchan níos mó ná 3,5 tonna iontu, ó 256 131 fheithicil in 2008, go 133 997 
bhfeithicil in 2019. Thairis sin, sa mhargadh Eorpach, tháinig treocht chun cinn sa tionscal 
gluaisteán ar an iomlán, is é sin go ndéantar an táirgeadh féin nó codanna den slabhra soláthair 
a ghar-sheachfhoinsiú d’Oirthear na hEorpa, lena n-áirítear tríú tíortha. Is cúis bhreise iad na 
caighdeáin chomhshaoil níos ísle, go háirithe i dtíortha lasmuigh den Aontas, le táirgí teilgthe 
miotail a ghar-sheachfhoinsiú14. A mhéid a bhaineann leis an tionscal longthógála, tháinig 
laghdú faoina leath ar mheán-longthógáil san Eoraip sa tréimhse 2011-2019 i gcomparáid le 

10 IO L 433I, 22.12.2020, lch. 11.
11 Treoir 98/59/CE ón gComhairle an 20 Iúil 1998 maidir le comhfhogasú dhlíthe na mBallstát a bhaineann le 
hiomarcaíochtaí comhchoiteanna (IO L 225, 12.8.1998, lch. 16).
12 Bundesverband der Deutschen Gießerei-Industrie (BDGUss): Die Gießerei-Industrie. Eine starke Branche in 
Zahlen (2019).
13 https://www.vda.de/de/services/zahlen-und-daten/jahreszahlen/automobilproduktion sowie https://www.quest-
trendmagazin.de/automobilindustrie/internationalisierung/weltregion-automobilproduktion.html
14 Taighde ó Deutsche Bank (2020): Automobilindustrie – Produktion in China überflügelt heimische Fertigung; 
Eurofound (2016): -Tuarascáil ERM, 2016: Moilliú ar an domhandú? Fianaise a fuarthas le déanaí faoi 
sheachfhoinsiú agus faoi chur ar bun sa bhaile an athuair san Eoraip; Eurofound (2020): Tuarascáil ERM, 2020: 
Athstruchtúrú thar theorainneacha.

2002-201015. De dheasca na ndúshlán sin a bhaineann leis an domhandú, tá brú mór tagtha ar 
an tionscal teilgthe miotal, rud a fhágann laghdú 8.9 % ar tháirgeacht iomlán teilgthe miotail sa 
Ghearmáin idir 2018 agus 201916.

Is éard a bheidh sna ceithre chineál gníomhaíochta a dhéanfar d’oibrithe iomarcacha agus ar 
ina leith a iarrfar cómhaoiniú CED, ná: 

a. Bearta ardaithe scileanna: Tairgtear na bearta sin tar éis agallaimh phróifílithe 
agus agallaimh ghairmthreorach. Is féidir cúrsaí a sholáthar do dhaoine aonair 
nó do ghrúpaí. Ós rud é go bhfuil líon ard rannpháirtithe a bhfuil cúlra imirceach 
acu, tairgfear cúrsaí sa Ghearmáinis do na rannpháirtithe sin nach bhfuil 
ardchumas sa teanga sin acu.

b. Piarghrúpaí/ceardlanna: Is éard a bheidh sna piarghrúpaí agus sna ceardlanna 
fóraim ghrúpa a mbeidh éascaitheoir ina mbun, fóraim a chabhróidh le 
rannpháirtithe smaointe a mhalartú agus smaoineamh ar na heispéiris a bhí acu. 
Díríonn roinnt piarghrúpaí ar chúlra coiteann na rannpháirtithe – amhail 
rannpháirtithe a bhfuil cúlra imirceach acu, nó daoine níos sine.

c. Seirbhís chomhairleach le haghaidh gnólachtaí nuathionscanta: Is é a bheidh i 
gceist leis an tseirbhís chomhairleach pacáiste seirbhísí comhairleacha le 
haghaidh daoine ar spéis leo a ngnólacht féin a chur ar bun. Beidh bearta 
saincheaptha cóitseála san áireamh sna seirbhísí sin mar aon le rannpháirtíocht i 
seisiúin chóitseála i ngrúpaí.

d. Cúnamh cuardaigh poist: Oibreoidh scabhtaí gairmiúla fostaíochta chun teacht 
ar fholúntais fhéideartha phoist nár foilsíodh fós agus a d’fhéadfadh a bheith 
oiriúnach d’oibrithe incháilithe.

e. Treoirchomhairleoireacht agus liúntais oiliúna: Ar bhonn na n-agallamh tosaigh 
próifílithe, tabharfaidh treoirchomhairleoirí eolas faoi fhorbairtí sa mhargadh 
saothair agus faoi chonairí gairme a d’fhéadfadh a bheith ann, ach cuirfidh siad 
cúnamh agus tacaíocht spreagthach inspioráideach ar fáil d’iarratasóirí freisin. 
Spreagfar oibrithe chun a gcuid scileanna a uasghrádú nó chun scileanna nua a 
fhoghlaim, agus chun páirt a ghlacadh i mbearta oideachais agus oiliúna atá 
dírithe ar fhostaíocht nua a aimsiú, cuir i gcás in earnáil eile.

f. Comhairleoireacht maidir le poist idirnáisiúnta: I gcás cuardaitheoirí poist atá 
toilteanach glacadh le post i mBallstát eile den Aontais, cabhróidh comhairleoirí 
speisialta leis an gcuardach poist, cuirfidh siad eolas ar fáil faoi na coinníollacha 
oibre sa Bhallstát sin, agus cuideoidh siad le cáilíochtaí na gcuardaitheora poist 
a aistriú agus aitheantas a fháil dóibh. 

g. Meantóireacht leantach: Chun an t-aistriú chuig post nua a éascú agus chun an 
riosca go gcaillfí an post a íoslaghdú, is féidir le hoibrithe leas a bhaint as 
seirbhísí breise comhairleoireachta tar éis dóibh glacadh le post nua.

h. Liúntas oiliúna: Tosaítear ar íocaíochtaí a dhéanamh ón dáta a théann an t-oibrí 
isteach sa chuideachta aistrithe agus stoptar den íocaíocht a dhéanamh a luaithe 
a fhágann an duine an chuideachta aistrithe. Is réamhriachtanas é a bheith 
rannpháirteach i mbearta gníomhacha sa mhargadh saothair chun liúntas a fháil.

15 Arna thomhas in olltonnáiste cúitithe (cgt).
16 Stephen, Sophie (2020): Deutsche Gussproduktion 2019 und Ausblick 2020, le fáil in: GIESSEREI, 04/2020.

Ós rud é go bhfuil leibhéal íseal cáilíochta ag sciar mór de na tairbhithe, agus gur beag an cur 
amach a bhíonn acu go minic ar an nGearmáinis, meastar go bhfuil sé tábhachtach ranganna 
Gearmáinise a mhaoiniú dá bhfostaíocht sa todhchaí. 

De réir an Choimisiúin, is ionann na bearta ar a bhfuil tuairisc anseo agus bearta gníomhacha 
sa mhargadh saothair laistigh de na gníomhaíochtaí incháilithe a leagtar amach in Airteagal 7 
de Rialachán CED agus ní dhéanann siad ionadú ar bhearta cosanta sóisialta éighníomhacha.

Sholáthair an Ghearmáin an fhaisnéis a theastaíonn maidir le gníomhaíochtaí atá éigeantach 
don fhiontar lena mbaineann de bhua an dlí náisiúnta nó de bhun comhaontuithe 
comhchoiteanna. Dheimhnigh siad nach dtiocfaidh ranníocaíocht airgeadais ó CED in ionad na 
ngníomhaíochtaí sin.

Nós imeachta

Chun an Ciste a shlógadh, tá iarraidh curtha ag an gCoimisiún faoi bhráid an Údaráis 
Bhuiséadaigh chun méid iomlán EUR 1 081 706 ó chúlchiste CED (30 04 02) a aistriú chuig 
líne bhuiséid CED (roimh 2021) (16 02 99 01). I gcás easaontais, cuirfear tús leis an nós 
imeachta tríthaobhach, dá bhforáiltear in Airteagal 15(4) de Rialachán CED.

De réir comhaontú inmheánach, ba cheart baint a bheith ag an gCoiste um Fhostaíocht agus um 
Ghnóthaí Sóisialta leis an bpróiseas, chun tacaíocht chuiditheach a thabhairt agus chun 
rannchuidiú leis an measúnú ar na hiarratais ón gCiste.

LITIR ÓN gCOISTE UM FHOSTAÍOCHT AGUS UM GHNÓTHAÍ SÓISIALTA

F. Uas. Johan Van Overtveldt
Cathaoirleach
An Coiste um Buiséid
AN BHRUISÉIL

Ábhar: Tuairim maidir leis an gCiste Eorpach um Choigeartú don Domhandú a shlógadh 
- EGF/2020/003 DE/GMH Guss - an Ghearmáin (2021/0107(BUD))

A Chathaoirligh, a chara,

Faoin nós imeachta dá dtagraítear thuas, iarradh ar an gCoiste um Fhostaíocht agus um 
Ghnóthaí Sóisialta tuairim a chur faoi bhráid do choiste. Sa chruinniú a bhí aige an 18 
Bealtaine 2021, chinn an coiste an tuairim a sheoladh i bhfoirm litreach.

Rinne an Coiste um Fhostaíocht agus um Ghnóthaí Sóisialta breithniú ar an ábhar ag a 
chruinniú an 27 Bealtaine 2021. Ag an gcruinniú sin, chinn sé a iarraidh ar an gCoiste um 
Buiséid, mar an coiste atá freagrach, na moltaí seo a leanas a ionchorprú ina thairiscint i 
gcomhair rúin.

Is mise, le meas,

Lucia Ďuriš Nicholsonová

MOLTAÍ

Tá pléití Choiste EMPL bunaithe ar na nithe seo a leanas:

A. De bhrí, an 15 Nollaig 2020, gur chuir an Ghearmáin iarratas EGF/2020/003 DE/GMH 
Guss isteach ar ranníocaíocht airgeadais ó CED, de dheasca iomarcaíochtaí in GMH 
Guss GmbH sa Ghearmáin. De bhrí gur cuireadh an t-iarratas isteach laistigh de 12 
sheachtain ón dáta ar comhlíonadh na critéir idirghabhála a leagtar amach in Airteagal 4 
de Rialachán CED.

B. De bhrí gur chuir an Ghearmáin an t-iarratas isteach faoi na critéir idirghabhála a leagtar 
amach in Airteagal 4(1)(a) de Rialachán CED, lena gceanglaítear go gcuirfí 500 oibrí ar 
a laghad ar iomarcaíocht le linn tréimhse thagartha ceithre mhí i bhfiontar atá lonnaithe 
i mBallstát;

C. De bhrí go mbaineann an t-iarratas le 585 oibrí ar chuir ceithre fhochuideachta de GMH 
Guss GmbH sa Ghearmáin ar iomarcaíocht iad tar éis imeachtaí dócmhainneachta a 
bheith ann. Oibríonn an fiontar seo san earnáil eacnamaíoch a aicmítear faoi NACE 
Athbhreithniú 2, Rannán 24 (Monarú bunmhiotal). De bhrí gur i limistéar Ruhr atá na 
láithreáin sin lonnaithe, is é sin réigiún tionsclaíoch traidisiúnta na Réine Thuaidh-
Viostfáile. 

D. De bhrí go mbaineann an t-iarratas le 476 oibrí spriocdhírithe a cuireadh ar 
iomarcaíocht agus go dtagraíonn sé do shlógadh méid iomlán EUR 1 081 706 ó CED 
don Fhionlainn, arb ionann é agus 60 % de chostais iomlána na ngníomhaíochtaí 
beartaithe.

E. De bhrí go bhfuil dúshláin mhóra roimh thionscal na teilgcheárta sa Ghearmáin amhail 
athruithe i dtrádáil idirnáisiúnta in earraí agus seirbhísí, mar shampla i dtionscal na 
ngluaisteán, chomh maith le gníomhaíochtaí a athlonnú chuig tríú tíortha, lena n-áirítear 
chuig tíortha is iarrthóirí AE, ag a mbíonn caighdeáin chomhshaoil níos ísle uaireanta 
agus ina dtugtar fóirdheontais mhóra do thionscail; de bhrí, den chéad uair riamh, go 
raibh níos mó gluaisteán á dtáirgeadh ag déantóirí gluaisteán Gearmánacha sa tSín ná sa 
Ghearmáin.

F. De bhrí gur tháinig laghdú 8,9 % ar tháirgeadh foriomlán miotail theilgthe sa 
Ghearmáin idir 2018 agus 2019 mar gheall ar na dúshláin seo a bhaineann le domhandú, 
a raibh tionchar acu go háirithe ar an Réin Thuaidh-Viostfáile ina dtáirgtear 25 % de 
mhiotail theilgthe na Gearmáine;

Iarrann an Coiste um Thionsclaíocht, um Thaighde agus um Fhuinneamh ar an gCoiste um 
Buiséid, dá bhrí sin, mar an coiste atá freagrach, na moltaí seo a leanas a chomhtháthú ina 
thairiscint i gcomhair rúin:

1. ag aontú leis an gCoimisiún go bhfuil na critéir idirghabhála a leagtar amach in 
Airteagal 4(1) de Rialachán CED comhlíonta agus go bhfuil an Ghearmáin i dteideal 
ranníocaíocht airgeadais EUR 1 081 706 faoin Rialachán sin, arb ionann an méid sin 
agus 60 % den chostas iomlán de EUR 1 802 845;

2. ag tabhairt dá haire gur comhlíonadh na ceanglais nós imeachta uile; 

3. ag tabhairt dá haire, i gcás roinnt de na hoibrithe a cuireadh ar iomarcaíocht, gur sa dara 
leath dá mbeatha ghairmiúil atá siad, agus go bhfuil leibhéal íseal cáilíochta foirmiúla 
acu chomh maith le leibhéal íseal Gearmáinise go minic, toisc go dtagann líon ard 
tairbhithe ó chúlra imirceach. á chur i bhfáth go gcaithfear aghaidh a thabhairt ar 
phróifíl oibrithe den sórt sin agus a riachtanais shonracha leis an bpacáiste pearsantaithe 
seirbhísí a sholáthraítear faoi CED agus á chur in iúl gur geal léi ina leith sin bearta uas-
scilithe, ceardlanna piarghrúpaí agus meantóireacht leantach a bheith ar áireamh;

4. á chur i bhfios go láidir go bhfuiltear ag dréim leis tionchar suntasach a bheith ag na 
hiomarcaíochtaí sin ar limistéar Ruhr, an réigiún tionsclaíoch traidisiúnta sa Réin 
Thuaidh-Viostfáile, mar gheall ar dhúshláin struchtúracha ó na 1960idí ar cuireadh leo 
le paindéim leanúnach Covid-19;

5. á mheabhrú nach ceadmhach ranníocaíocht airgeadais ó CED agus ó chistí eile de chuid 
an Aontais a chur in ionad gníomhaíochtaí atá mar fhreagracht ar fhostóirí, bíodh sé de 
bhua an dlí náisiúnta nó comhaontuithe comhchoiteanna.

LITIR ÓN gCOISTE UM FHORBAIRT RÉIGIÚNACH

F. Uas. Johan VAN OVERTVELDT
Cathaoirleach an Choiste um Buiséid
WIE 05U012

Ábhar: An Ciste Eorpach um Choigeartú don Domhandú a shlógadh tar éis 
iarratas ón nGearmáin – EGF/2020/003 DE/an Ghearmáin GMH Guss

A Uasail Van Overtveldt, a chara,

Chuir an Coimisiún Eorpach a thogra le haghaidh cinneadh ó Pharlaimint na hEorpa agus ón 
gComhairle maidir leis an gCiste Eorpach um Choigeartú don Domhandú a shlógadh ar iarratas 
ón nGearmáin – EGF/2021/0207 DE/an Ghearmáin GMH Guss, tar éis iomarcaíochtaí in GMH 
Guss GmbH sa Ghearmáin. 
Tuigim go bhfuil sé beartaithe tuarascáil ar an togra sin a ghlacadh go luath sa Choiste um 
Buiséid.

Baineann an t-iarratas le 585 oibrí ar chuir ceithre fhochomhlacht de GMH Guss GmbH ar 
iomarcaíocht iad, as lucht saothair de 1 000. Meastar gurb é 476 duine an líon oibrithe 
iomarcacha a ghlacfaidh páirt sna bearta. Tá na hiomarcaíochtaí lonnaithe sna réigiúin atá ar 
leibhéal NUTS 2, is é sin Düsseldorf (DEA1) agus Arnsberg (DEA5).

Is éard atá sna seirbhísí pearsantaithe a bheidh le soláthar d’oibrithe iomarcacha na 
gníomhaíochtaí seo a leanas arb ionann iad agus bearta gníomhacha sa mhargadh saothair 
laistigh de na gníomhaíochtaí incháilithe a leagtar amach in Airteagal 7 den Rialachán maidir 
le CED: Bearta uasoiliúna, grúpaí piaraí / ceardlanna, seirbhís chomhairleach do ghnólachtaí 
nuathionscanta, cúnamh maidir le cuardach poist, treoirchomhairleoireacht agus treoshuíomh 
gairme, comhairleoireacht poist idirnáisiúnta, meantóireacht leantach agus liúntas oiliúna.

Is é EUR 1 802 845 na costais mheasta iomlána, costais a chuimsíonn caiteachas EUR 1 730 
731 ar sheirbhísí pearsantaithe agus caiteachas EUR 72 114 ar ghníomhaíochtaí ullmhúcháin, 
bainistíochta, faisnéise agus poiblíochta, rialaithe agus tuairiscithe. 35. Is é EUR 1 081 706 (60 
% de na costais iomlána) an ranníocaíocht airgeadais iomlán a iarradh ó CED.

Is ionann an tríú slógadh seo de chúlchiste CED agus 0.5 % de na leithreasuithe atá ar fáil do 
2021 (slógaí carnacha 1-3 = 4.7 %), rud a fhágann go bhfuil EUR 188 milliún ar fáil i leithreasaí 
faoi chomhair gealltanas.

Tá na rialacha is infheidhme maidir le ranníocaíochtaí airgeadais ón gCiste Eorpach um 
Choigeartú don Domhandú (CED) leagtha síos i Rialachán (AE) Uimh. 1309/2013 ó 
Pharlaimint na hEorpa agus ón gComhairle an 17 Nollaig 2013 maidir leis an gCiste Eorpach 
um Choigeartú don Domhandú (2014-2020) agus lena n-aisghairtear Rialachán (CE) 
Uimh. 1927/20061 (an ‘Rialachán maidir le CED’).

Tá measúnú déanta ag comhordaitheoirí an choiste ar an togra sin agus d’iarr siad orm scríobh 

chugat lena thuairisciú nach bhfuil aon agóid ag tromlach an choiste sin in aghaidh shlógadh 
seo CED chun an tsuim thuasluaite a leithdháileadh, mar a mhol an Coimisiún. 

Is mise, le meas,

Younous OMARJEE

